
S.T.0. PRIM IMHALLEF

JOSEPH A. FILLETTI

ONOR. IMHALLEF
GEOFFREY VALENZIA

Seduta tat-2 ta' Lulju, 2010

Appell Civili Numru. 405/2005/1

Josephine Said
V.
Charles Said
[I-Qorti:
Preliminari
1. Dan huwa appell ad istanza tal-konvenut Charles
Said li permezz tieghu ged jitlob lil din il-Qorti tbiddel,

tvarja u tirriforma s-sentenza tal-Qorti Civili (Sezzjoni tal-

Pagna 1 minn 14
Qrati tal-Gustizzja



Kopja Informali ta' Sentenza

familja) moghtija fit-3 ta’ Ottubru 2008 billi tilga’ I-ewwel
eccezzjoni tieghu u tiddikjara li s-separazzjoni personali
ghandha tigi pronunzjata minhabba radunijiet imputabbli
lill-attrici; tilga’ t-tielet eccezzjoni u tvarja in parte d-
decizjoni fuq ir-raba’ talba attrici in kwantu tikkonferma li |-
komunjoni tal-akkwisti giet dikjarata xolta, tikkonferma li |-
vetturi vann Toyota, vann Transit, karozza Renault, vann
Dodge, Peugeot 205 u vann iehor Toyota jiQu assenjati
lilu u I-vettura Hyundai tigi assenjata lill-attrici, tvarja I-
assenjazzjoni tal-proprjeta mobbli billi tordna li I-mobbli
jigu divizi bejn il-partijiet bonarjament jew altrimenti tiffissa
ammont inqas minn €10,000 li huwa ghandu jhallas bhala
ekwiparazzjoni; tassenja d-dar konjugali in kwistjoni lilu bl-
applikazzjoni tal-Artikolu 48 tal-Kodici Civili u fin-nuqgas
ta’ tali assenjazzjoni tikkonferma li l-appellant ghandu d-
dritt li jibga’ jabita fil-fond in kwistjoni ghal hames snin
mid-data tas-sentenza u wara li jiskadi dan it-terminu
jinghata zmien lill-partijiet sabiex il-proprjeta’ tinbiegh fuq
Is-suqg miftuh u r-rikavat jingasam fi kwoti hekk kif stabbiliti
mill-Qorti tal-Appell sabiex jigi rifless it-tort kommess mill-
attrici; u tikkonferma s-sentenza fil-bqija, bl-ispejjez taz-
zewq istanzi kontra I-attrici appellata.

2. Ghal intendiment ahjar ta’ dan l|-appell is-sentenza
moghtija mill-ewwel gorti geghda tigi hawnhekk riprodotta
fl-intier taghha:

“IlI-Qorti;

“Rat I-att tac-cCitazzjoni pprezentat fl-14 ta’ Dicembru, 2005
li permezz tieghu l-attri¢i ppremettiet:

“llli I-kontendenti zzewgu fil-15 ta’ Marzu, 1986, minn
liema zwieg twieldu zewdt itfal, Rosabelle Said u Tyron
Said, li twieldu fit-30 ta’ Awissu, 1986 u fit-28 ta’ Jannar,
1989 rispettivament.

llli I-hajja konjugali bejn il-kontendenti ma ghadhiex aktar
possibbli minhabba li I-konvenut irrenda ruhu hati lejn
martu l-attrici ta’ sevizzji, ec¢cessi, theddid u minac¢i kif
ukoll ingurji, u wkoll minhabba inkompatibbilta’ ta’ karattri.
“Illi b’digriet moghti fil-21 ta’ Jannar, 2005 fl-atti tal-Ittra
numru 1256/04, din I-Onorabbli Qorti awtorizzat lill-attrici

sabiex tipproc¢edi b’kawza ghas-separazzjoni personali fit-
terminu impost mil-ligi, liema terminu gie estiz ghal erba’
xhur ohra bis-sahha ta’ digriet sussegwenti numru
1562/05 tas-26 ta’ Ottubru, 2005.

“‘Ghaldagstant, jghid il-konvenut ghaliex ma ghandhiex din
I-Onorabbli Qorti, ghar-ragunijiet premessi u prevja kull
dikjarazzjoni necessarja u opportun:

“1.  tippronunzja s-separazzjoni personali bejn il-konjugi
Said minhabba r-ragunijiet hawn fug imsemmija, bi htija
esklussiva u unika tal-konvenut;

‘2. tikkundanna lill-konvenut sabiex ihallas lill-attrici dik
ir-retta alimentarja dovuta skond il-ligi, f'dik is-somma i
tidher xierga illi dina 1-Onorabbli Qorti, b’dawk il-
modalitajiet kollha tal-pagament, inkluz provvediment
ghaz-zieda perjodika biex taghmel tajjeb ghall-gholi tal-
hajja, li joghgobha tipprefiggi din I-Onorabbli Qorti;

“3. tordna li l-istess retta alimentarja tigi mnaqgqgsa kull
xahar mill-paga tal-konvenut mill-prin¢ipal tieghu u i
tithallas direttament lill-attrici;

“4. tiddikjara xolta I-komunjoni tal-akkwisti ezistenti bejn
il-konjugi, u tillikwida I-assi kollha appartenenti lill-konjugi,
okkorrendo bl-opera ta’ periti nominandi, billi tiddividiha
fzewg porzjonijiet u ope sententiam tassenja u
tikkonsenja porzjoni lill-attrici u porzjoni iehor lill-konvenut,
ossija jekk inhu |-kaz tinnomina Nutar sabiex jirCievi |-att
relattiv. u kuratur biex jirrapprezenta lill-konvenut fl-
eventwali kontumacja fuq Il-istess att.

“5. tawtorizza lill-attric¢i li zzid kunjom xbubitha mal-
kunjom taz-zwieg.

“Bl-ispejjez inkluzi fl-ispejjez dawk tal-procedura quddiem
il-medjatur, kontra I-konvenut li minn issa huwa ingunt in
subizzjoni.

“Rat id-dikjarazzjoni tal-attrici mahlufa u I-lista tax-xhieda.

“Rat in-nota tal-e¢cezzjonijiet, ipprezentata fit-12 ta’ Mejju,
2006, li permezz taghha |-konvenut e¢¢epixxa bir-rispett:

“1. i l-esponenti jagbel i tigi pronunzjata s-
separazzjoni personali bejnu u bejn martu b’dana li hija I-
attrici li tanti ghat-tifrik taz-zwieg u dana minhabba

adulterju flagranti da parti taghha u abbandun tad-dar
matrimonjali.

“2. |l l-esponenti m’'ghandux jigi ordnat ihallas retta
alimentari ghal martu I-attri¢i stante li hija tahdem u se mai
ghandha d-dhul taghha.

“3. i I-komunjoni tal-akkwisti ghandha tigi xolta b’dana
li peress li z-zwieg tfarrak minhabba htijiet imputabbli lill-
attrici allura l-qasma tal-assi ghandha tirrifletti dan il-fatt
billi [-e¢Cipjenti jinghata sehem aktar minn [-attrici.

“4. llli l-e¢cipjenti m’ghandux oggezzjoni li I-attrici
tirreverti ghal kunjom xbubitha.

“Bl-ispejjez.

‘Rat id-dikjarazzjoni tal-konvenut mahlufa u I-lista tax-
xhieda.

‘Rat I|-atti processwali, komprizi d-diversi digrieti li tat I-
istess Qorti.

‘Rat l-affidavit tal-attrici, tal-konvenut, ta’ bint il-partijiet
Rosabelle Said, ta’ iben il-partijiet Tyron Said, u ta’ missier
|-attri¢i Paul Bezzina.

“Semghet lill-partijiet u lix-xhieda in kontro-ezami.

‘Rat il-verbal tas-seduta tat-30 ta’ Mejju, 2008 illi permezz
tieghu I-kawza thalliet ghas-sentenza.

“Ikkunsidrat;

“Illi I-attrici geghda titlob pronunzjament tas-separazzjoni
personali bejn il-partijiet. ll-konvenut m’huwiex jopponi

ghal din it-talba u jidher car illi I-kwistjoni li dwarha I-
partijiet ma qablux hija dwar il-gasma tal-proprjeta’ i
ghandhom bejniethom bhala komunjoni tal-akkwisti.

“Aared ¢ar mill-provi li |-attri¢i telget mid-dar iktar minn sitt
snin ilu u llum ged tghix ma’ haddiehor u r-raguni li hija tat
lill-Qorti meta sarilha I-kontro-ezami kien li I-konvenut ma
Kienx jittrattaha tajjeb u kien izommilha I-flus hu anke
meta kienet tahdem u li ma kienx johrogha u lanqgas
jaghtiha flus bizzejjed biex izzomm il-familja. 1l-Qorti,
filwaqt li ma tistax teskludi xi whud minn dawn il-lanjanzi,
ma kinitx wisg konvinta mid-deposizzjoni taghha, u ma
ghandha ebda dubju li kienet |-attri¢i stess li tat lok ghat-
tkissir taz-zwieg. It-tfal tal-partijiet, i llum huma
maggorenni, baqghu jghixu mal-konvenut, u t-tifel langas
irid ikellem lil ommu, ghalkemm it-tifla ghandha kuntatt
regolari maghha. L-istess tifla li kienet marret tghix ma’
ommha ghal xi zmien kellha wkoll zewgt itfal minn
relazzjoni ma’ guvni. Kollox allura jindika li I-livell ta’
moralita” tal-attri¢i ma huwiex wiehed gholi, u kif gia’
inghad kienet hi i tat lok ghas-separazzjoni. Da parti
tieghu I-konvenut ghalkemm seta’ kellu xi difetti baga’
jghix ma’ uliedu fid-dar konjugali u rabbihom kif seta’. Dan
II-Qorti bilfors trid tikkunsidrah meta tigi biex tiddeciedi I-
kawza.

“‘Ma hemmx allura ebda dubiju li I-attri¢i tilfet il-jedd i titlob
manteniment minn zewgha ai termini tal-Artiklu 48(c) tal-
Kapitlu 16 ghaliex kienet u ghadha responsabbli ghal
adulterju flagranti. Oltre dan billi I-attrici tat lok ghas-
separazzjoni bl-azzjonijiet taghha cirka sitt snin ilu, ukoll
trid tiehu in konsiderazzjoni dan ai termini tas-sub-inciz (c)
tal-istess artiklu.

‘Rigward il-gsim tal-proprjeta’, apparti d-dar konjugali li
dwarha [-Qorti ser tipprovdi iktar ‘il quddiem, princ¢ipalment
il-komunjoni tal-akkwisti tikkonsisti foggetti tad-dar
(household goods), u xi vetturi. lI-konvenut ghandu fidejh
sitt vetturi Ii pero’ hamsa minnhom huma ta’ valur zghir
hafna, u huwa biss il-vann Toyota li ghandu ¢ertu valur. L-
attrici ghandha Hyundai li tiswa’ ftit inqas. Ghalhekk il-
Qorti ser thalli I-vetturi fidejn min qeghdin bhalissa u

takkorda somma lill-attrici biex taghmel tajjeb ghan-
nuqgas fil-valur. Rigward |-oggetti li hemm fid-dar hemm
nuqqas ta’ gbil dwar il-valur. Ma ngabet ebda valutazzjoni
da parti tal-partijiet hlief dawk arbitrarji taghhom stess, u
hemm anke nuqqas ta’ gbil dwar kemm inxtraw |-oggetti.
Filwaqt li skond il-valutazzjoni tal-attri¢i I-oggetti fid-dar
kienu jiswew wiehed u ghoxrin elf, mija u sitta u ghoxrin
Lira Maltin (Lm21,126) u l-vetturi iktar minn ghaxart elef
Lira Maltin (Lm10,000) skond il-konvenut, uhud minn
dawn l-oggetti gew sopravalutati (huwa esebixxa xi
ricevuti fir-rigward), u I-vetturi hafna inqas — ¢irka tlett elef
u mitejn Lira Maltin (Lm3,200). lI-Qorti ma ghandhiex
dubju li -ammonti indikati mill-attrici huma esagerati, anke
tenut kont tal-fatt li jekk semmai dawk kienu [-valuri meta
nxtraw, illum dawn huma odgetti uzati u uzati sew, u
kwindi I-valur taghhom zgur huwa ingas minn hekk. II-
Qorti ghalhekk ser tassenja |-oggetti lill-konvenut u arbitrio
boni viri ser tordnalu jhallas taghhom valur li fi¢-Cirkostanzi
I-Qorti ser tillikwidah fl-ammont ta’ ghaxart elef Euro
(€10,000), li jinkludi I-valur tal-karozzi.

‘Dwar id-dar konjugali ma hemmx dubju li hija tifforma
parti mill-komunjoni tal-akkwisti, izda I-Qorti ma thossx i
jkun gust li |-konvenut ikollu jbieghha f'dan I-istadju
ghaliex ghalkemm it-tifel issa hu maggorenni kemm il-
konvenut u kemm it-tifel bhala parti mill-ambjent familjari
tal-konvenut, ikollhom problemi sostanzjali jekk id-dar
tinbiegh minnufih, u dan ghal ragunijiet ¢ari ghaliex mhux
facli familja tigi traslokata fdagga wahda. Ghalhekk il-
Qorti, skond I-Artiklu 55A ser taghti dritt lill-konvenut jibga’
jabita fiha ghal perjodu ta’ hames snin ohra meta
mbaghad tinbiegh, u r-rikavat jingasam fi kwoti indags
bejn il-partijiet wara li ssir il-valutazzjoni debita.

“ll-Qorti ghalhekk tiddeciedi I-kawza billi filwaqt li
tilga’ t-tieni u t-tielet e¢cezzjonijiet tal-konvenut:

‘1. tilga’ I-ewwel talba u tippronunzja s-separazzjoni
personali bejn il-partijiet;

“2. tichad it-tieni talba;

“3. tichad it-tielet talba;

‘4, tiddikjara xolta I|-komunjoni tal-akkwisti u
tagsamha billi tassenja lill-konvenut I-oggetti kollha li
hemm fid-dar konjugali u |-vetturi vann Toyota, vann
Transit, karozza Renault, vann Dodge, Peugeot 205 u
vann iehor Toyota u lill-attri¢i I-vettura Hyundai,
tordna lill-konvenut ihallas lill-attrici s-somma ta’
ghaxart elef Euro (€10,000) bhala ekiparazzjoni;
tassenja lill-konvenut id-dritt li jibga’ jghix fid-dar
konjugali ghal hames snin mil-lum u wara I-proprjeta’
in kwistjoni 119, Triq il-Kaptan, Imtarfa tinbiegh taht I-
awtorita” tal-Qorti wara li ssir id-debita valutazzjoni u
r-rikavat jingasam fi kwoti indags bejn il-partijiet;

‘5. tawtorizza lill-attrici zzid kunjom xbubitha ma’
kunjomha biz-zwieg.

‘L-ispejjez tal-kawza jkunu bla taxxa bejn il-partijiet.”

Rikors tal-appell tal-konvenut Charles Said

3. ll-konvenut hass ruhu aggravat bis-sentenza tal-
ewwel Qorti u interpona appell minnha. L-aggravji tieghu
huma dawn:

(1) L-ewwel Qorti fid-decide ma specifikatx li I-attrici kienet
hatja tal-ksur taz-zwieg ta’ bejn il-kontendenti minhabba
adulterju u abbandun tad-dar matrimonjali;

(2) L-ewwel Qorti ma applikatx in toto |-Artikoli 48 et seq
tal-Kodici Civili fil-konfront tal-attrici u konsegwentement
ma ddikjaratx li l-attrici m’ghandhiex dritt fuq id-dar
matrimonijali li I-appellant jidhirlu li ghandha tigi assenjata
lilu;

(3) Fl-eventwalita™ |i [-Qorti tal-Appell tichad it-tieni
aggravju, wara li jghaddi I-perjodu ta’ hames snin li fihom
huwa ¢ie akkordat id-dritt |i jibga’ jogghod fid-dar
matrimonijali, I-appellant ma jaqgbilx li d-dar tinbiegh taht I-
awtorita’ tal-Qorti u r-rikavat jingasam fi kwoti indags bejn
il-partijiet (kif ordnat I-ewwel Qorti) izda jinsisti invece li d-

Pagna 7 minn 14
Qrati tal-Gustizzja



Kopja Informali ta' Sentenza

dar ghandha tinbiegh fuq is-suq miftuh u r-rikavat
jingasam fdawk il-percentwali li [-Qorti tal-Appell
tiddeciedi wara li tiehu in konsiderazzjoni d-data meta |-
appellata hija meqjusa li kienet hatja tal-firda;

(4) L-ammont ta’ €10,000 stabbilit mill-ewwel Qorti arbitrio
boni viri li l-appellant ghandu jhallas lill-attrici bhala
ekwiparazzjoni huwa eccessiv u fi kwalunkwe kaz, peress
li l-effetti mobbli huma komodament divizibbli dawn
ghandhom jingasmu bejn il-partijiet kemm-il darba [-Qorti
tal-Appell tikkonkludi li I-appellata ghandha jedd ghalihom.

Risposta tal-Appell

4.  Jirrizulta li I-appellata ma pprezentat I-ebda risposta
ghar-rikors tal-appell tal-konvenut.

Kunsiderazzjonijiet ta’ din il-Oorti

5. L-ewwel aggravju: Ir-raguni tas-separazzjoni ma
gietx indikata fid-decide.

L-attrici fl-ewwel talba taghha talbet lill-Qorti sabiex
“tippronunzja s-separazzjoni personali bejn il-konjugi Said
minhabba r-ragunijiet hawn fuq imsemmija, bi htija
esklussiva u unika tal-konvenut”. Ill-konvenut fl-ewwel
eccezzjoni tieghu eccepixxa li ghalkemm jagbel li kellha
tigi ppronunzjata s-separazzjoni personali bejnu u bejn
martu, hija l-attrici li tahti ghat-tifrik taz-zwieg u mhux hu, u
dan minhabba adulterju flagranti da parti taghha, u
abbandun tad-dar matrimonjali.

[I-Qorti tal-ewwel grad, wara li ezaminat il-provi migbura
guddiemha, ppronunzjat runha hekk: “tilga’ I-ewwel talba u
tippronunzja s-separazzjoni personali bejn il-partijiet”.
Wagfet hemm. Kif jilmenta I-konvenut fl-ewwel aggravju
tieghu, il-Qorti ma specifikatx ir-raguni li abbazi taghha
hija kienet ged tippronunzja s-separazzjoni personali. Anzi
I-fatt li ddikjarat li kienet qeghda “tilqa’ I-ewwel talba” jista’
jinftiehem i kienet qeghda tiddikjara li t-tort kien tal-
konvenut. Dan pero” certament li ma jidhirx li hu |-kaz. L-
ewwel Qorti, fil-fatt wara li gharblet u gieset il-provi kollha

kkonkludiet li “ma ghandha I-ebda dubju li kienet I-attrici
stess li tat lok ghat-tkissir taz-zwieg”." Fil-fatt iddikjarat
ukoll li I-attrici tilfet il-jedd i titlob manteniment minn
zew@ha u ghalhekk cahdet it-tieni u t-tielet talbiet.

Jidher ghalhekk li kienet zvista evidenti tal-ewwel Qorti li
hija ma laqghetx I-ewwel eccezzjoni tal-konvenut u kienet
ukoll zvista li lagghet I-ewwel talba minghajr ma specifikat
li s-separazzjoni personali geghda tigi ppronunzjata
minhabba ragunijiet imputabbli lill-attrici.

Ghalhekk jirrizulta li I-ewwel aggravju huwa fondat.

6. lt-tieni aggravju: Id-dar matrimonjali

L-appellant jargumenta li I-adir tal-appellata li abbandunat
ghal kollox lil zewgha u lit-tfal minuri biex tkun libera
jkollha relazzjonijiet adulteri ma’ rgiel, jaqga’ taht I-estremi
kontemplati fl-Artikolu 48 u jsostni li bl-applikazzjoni tal-
Artikolu 48 tal-Kodici Civili, I-ewwel Qorti messha ddikjarat
li l-appellata m’ ghandhiex jedd fuq id-dar matrimonjali.
Huwa ippretendi li I-ewwel Qorti kellha tassenja d-dar
matrimonjali lilu.

L-appellant jaghmel referenza ghall-kawza fl-ismijiet Hugh
Greengrass V. Lucia Greengrass?, li fiha I-Prim Awla tal-
Qorti Civili kienet iddecidiet li |I-assi kollha appartenenti I-
komunjoni tal-akkwisti kellhom jibqghu fidejn parti, tenut
kont tal-fatt li l-assi gew akkwistati principarjament mill-
attivita™ ta’ din il-parti, u wkoll tal-fatt li I-parti I-ohra kienet
responsabbli ghat-tkissir taz-zwieg.

Fir-rigward tad-dar matrimonjali in kwistjoni jirrizulta li |-
konjugi Said kienu akkwistaw bicca art tal-gvern ghall-
habta tas-sena 1992. L-attrici xehdet li “Wara xi sitt snin
zwieg konna hadna art tal-Gvern u bdejna nahsbu biex
nibnuha.” Xehdet li zewgha kien jaghtiha LmS50 fil-gimgha
u minnhom kienet thallas il-kontijiet kollha, inkluz il-
pagamenti mensili fug il-home loan. Dwar xoghol fid-dar,

1 Fol. 4 tas-sentenza
2 Cit. Nru. 98/2002 RCP, deciza mill-Prim Awla tal-Qorti Civili fit-2 ta’
Ottubru 2003 (mhux appellata)

xehdet li “Xoghol fid-dar ma kien jaghmel xejn hlief fil-bidu
fil-gebla. Mill-bgija kollox bin-nies ghamilna.” Tghid i
kienet tahdem ta’ “cleaner” man-nies biex ikollha flus
ghad-dar, u wara kienet armat bil-haxix ghaliex “il-flus kelli
bzonnhom ghax ma stajtx nibqa’ go dar vojta fejn la kelli
kamra tal-banju, la tarag u kumditajiet xejn kull ma kien
hemm il-madum u |-kmamar tas-sodda li kienu ghandna
gabel.” Hija kompliet tghid li diversi affarijiet fid-dar bhall-
bibien, |I-ghamara, Il-ispare toilet, il-kcina, I-units, it-tarag u
I-poggaman ghamlithom bil-flus li kienet tagla u tenfasizza
li r-raguni ghaliex harget tahdem kienet proprju minhabba
d-dar.

lI-konvenut appellant da parti tieghu xehed li “Fiz-zwieg
Jiena hadt plot I-imtarfa. Il-plot bnejtu kollu kemm huwa
jilena u domt nibni madwar sitt snin biex lestejt il-post. Illi
peress li fid-dar ghamilt kollox jiena, wiehed jithem illi jiena
marbut ferm ma’ dan il-post. llli jiena nhoss illi la darba
marti telget darbtejn mid-dar u issa fit-tieni darba spiccat
biex telqet tghix ma’ ragel iehor u farrket lili u lil uliedi, hija
ma haqqa tiehu xejn mill-valur tad-dar.”

Din il-Qorti thoss li kemm I|-appellant kif ukoll l-appellata
kkontribwew ghad-dar matrimonjali. L-appellant jipprova
jaghti I-impressjoni li I-appellata ma kellha x’ tagsam xejn
mad-dar matrimonjali u dan sabiex jiggustifika |-
pretensjoni tieghu li d-dar tigi assenjata lilu; huwa mhux
biss jghid li I-art zviluppaha u bniha hu u li ghamel kollox
fiha hu, imma sahansitra xehed li I-plot hadu hu (jitkellem
fllewwel persuna singular). Certament li jekk huwa
akkwista art tal-gvern waqt li kien mizzewwegd lill-
appellata, ifisser li l-art inghatat lilhom it-tnejn bhala
koppja mizzewga. L-appellata kkontribwiet ghad-dar
matrimonjali kemm finanzjarjament (fiz-zmien li kienet
tandem) kif ukoll meta kienet id-dar u kienet trid tkampa
bil-flus li kien jaghtiha Zzewgha ghall-ispejjez mensili li
kienu jinkludu ukoll il-pagamenti mensili fuq is-self fuq id-
dar. Kif jistipula I-Artikolu 3 tal-Kodici Civili il-partijiet fiz-
zwieg ghandhom I-obbligu li jahdmu kemm jekk barra mid-
dar u kemm jekk fid-dar, kif jinhtiegu I-interessi tal-familja.’

3 Artikolu 3 tal-Kodici Civili:

Ghandu jigi kkunsidrat ukoll li kien wara li ghaddew numru
sostanzjali ta’ snin minn meta I-konjug@i Said hadu I-plot, i
l-appellata abbandunat id-dar matrimonjali. Ghalkemm
jirrizulta li kien hemm certu infelicita™ fiz-zwieg ghal diversi
snin, forsi anke htija tat-tnejn, kien l-abbandun tad-dar
matrimonjali da parti tal-appellata, meta hija ippakkjat I-
affarijiet personali taghha u telget, li kisser definittivament
iz-zwieg. Dan sehh ghall-habta tas-sena 2002 — bejn
wiehed u iehor ghaxar snin wara li I-konjugi Said
akkwistaw il-plot. Ifisser ghalhekk li I-partijiet kien ilhom
jikkontribwixxu ghad-dar ghal madwar ghaxar snin, u anke
jekk wiehed kellu jargumenta li ftali zmien I-appellant
ikkontribwixxa xi ftit iktar mill-appellata, dan kollu gara
principarjament gabel ma tkisser iz-zwie§ u ghalhekk din
iI-Qorti ma tistax tassenja d-dar matrimonjali lill-appellant
abbazi tal-Artikolu 48(1)(c)” kif ged jippretendi hu.

Ghalhekk din il-Qorti ged tichad tit-tieni aggravju.

7. lt-tielet aggravju: il-bejgh tad-dar u I-qsim tar-rikavat

L-appellant fit-tielet aggravju tieghu jilmenta li fkaz li t-tieni
aggravju jigi michud (kif inhu I-kaz) ihossu aggravat li
wara li jghaddi |-perjodu ta’ hames snin fliema perjodu
huwa ¢ie akkordat id-dritt li jibga’ jghix fid-dar
matrimonijali, din il-proprjeta’ tinbiegh taht |-awtorita™ tal-
Qorti u r-rikavat jingasam fi kwoti indags bejn il-
kontendenti. Huwa jhoss li se mai il-proprjeta’ ghandha
tinbiegh fuqg is-suq miftuh u r-rikavat jinqasam f dawk il-
percentwali li din il-Qorti tal-Appell tiddeciedi wara li tiehu

“Il-partijiet fiz-zwieg ghandhom l-obbligu, kull wahda minnhom skond il-
mezzi u l-hila taghhom, li jahdmu kemm jekk fid-dar kif ukoll barra mid-
dar kif jinhtiegu Il-interessi tal-familja, li jmantnu lil xulxin u 1l
jikkontribwixxu ghall-htigijiet tal-familja.”

4 Artikolu 48(1)(c) tal-Kodici Civili:

Il-parti, ragel jew mara, illi tkun il-htija tal-firda ghal wahda mir-
ragunijiet imsemmijin fl-artikoli 38 u 41 titlef kull jedd ta’ parti miz-zwieg
ghan-nofs tal-akkwisti illi jkunu saru l-aktar bil-hidma tal-parti 1-ohra
wara data stabbilita mill-qorti bhala d-data meta 1-parti ghandha tkun
kunsidrata li minnha tkun hatja tal-firda. Ghall-finijiet ta’ dan il-
paragrafu biex jigi determinat jekk akkwist ikunx sar l-aktar bil-hidma
ta’ wahda mill-partijiet fiz-Zwieg, ghandhom jitgiesu I-kontributi b’ kull
mod taz-zewg partijiet skond l-artikolu 3.

in konsiderazzjoni d-data meta |-appellata hija meqgjusa li
kienet hatja tal-firda.

Din il-Qorti ma ssib l-ebda oggezzjoni li |-proprjeta’
tinbiegh fuq is-suq miftuh u ghal dan il-ghan tiffissa bhala
terminu l-eghluqg tal-hames snin stabbiliti mill-ewwel Qorti
it-3 ta’ Ottubru 2013. Jekk il-partijiet ma jirnexxilhomx
ibieghu id-dar qgabel u bi ftehim bejniethom fl-ahjar
interess taghhom it-tnejn din allura tinbiegh taht I-awtorita’
tal-Qorti.

Fir-rigward tar-rikavat, l-appellant jispjega li kemm ilha
nieqsa l-appellata mid-dar huwa ghamel xi meljoramenti
necessarji biex izomm il-proprjeta’ fi stat tajjeb u jidhirlu li
ma jkunx gust li l-appellata tgawdi mil-ghagal tieghu tul
dawn is-snin u tibbenefika dagsu mill-valur tal-immobbli.
L-appellant pero” ma pproduca I-ebda ricevuta mill-2002 ‘|
hawn bhala evidenza |i inkorra spejjez fid-dar
matrimonjali, u ghalhekk din il-Qorti mhux se tikkonsidra
dan il-punt.

8. Ir-raba’ aqggravju: Is-somma ta’ €10,000 bhala
ekwiparazzjoni huwa ammont esagerat

F'dan |-ahhar aggravju l-appellant jilmenta li -ammont ta’
€10,000 stabbilit mill-ewwel Qorti arbitrio boni viri li huwa
gie ordnat ihallas lill-appellata bhala ekwiparazzjoni huwa
esagerat u li fi kwalunkwe kaz l-effetti mobbli huma
komodament divizibbli.

Din il-Qorti rat u ezaminat il-prospett pprezentat mill-attrici
biex tindika l-affarijiet li jifformaw parti mill-komunjoni tal-
akkwisti li halliet warajha meta telget mid-dar matrimonjali.
Skont il-valutazzjoni taghha I-valur totali tal-oggetti i
halliet fid-dar huwa ta’ Lm21,126 u I-valur totali tal-vetturi
fidejn il-konvenut huwa ta’ Lm11,950. lI-konvenut da parti
tieghu esebixxa xi ricevuti fir-rigward ta’ xi oggetti elenkati
mill-attrici u biex juri li dawn gew sopravalutati. Kif irriteniet
l-ewwel Qorti, I-ammonti indikati mill-attrici jidher li huma
esagerati. Di piu™ illum il-valur ta’ dawn l-oggetti huwa
hafna ingas peress li huma wzati.

L-appellant jilmenta li I-mobbli jistghu jigu komodament
divizibbli bejn il-partijiet bonarjament. Ghalkemm dan
huwa minnu, din il-Qorti ma tantx ghandha fiducja li |-
partijiet ser jagblu fuq hekk, peress li hemm nuqgqas ta’
gbil fuq il-valuri. Ladarba I-partijiet ma pprezentawx xi nota
konguntiva biex jindikaw lill-Qorti xi tip ta’ ftehim bonarju
fir-rigward ta’ kif ghandhom jigu divizi I-mobbli, din il-Qorti
mhux ser tikkunsidra din il-possiblita” u tagbel li |-partijiet
ghandhom jibqghu bil-vetturi li ghandhom u li I-appellant
izomm |-oggetti kollha u jhallas ammont bhala
ekwiparazzjoni.

Din il-Qorti tirrileva li sabiex tikkalkula I|-ammont ta’
ekwiparazzjoni hija mhux se tiehu konjizzjoni ta’ dawk I-
oggetti li jiffurmaw parti mid-dar bhal, per ezempju, il-bieb
ta’ barra, l-aluminium, ir-railings tat-tarag, il-kamra tal-
banju, il-funtana, l-art jew il-kcina, peress li dawn
ovvjament huma “fixtures” li ser jinbieghu bhala parti mid-
dar u r-rikavat taghhom jingasam bejn il-partijiet. Fir-
rigward tal-oggetti |-ohra, din il-Qorti, wara li ezaminat il-
lista ta’ dawn il-mobbli kif kompilata mill-attrici, wara li
ezaminat ir-ricevuti prodotti mill-konvenut fir-rigward ta’ xi
whud minnhom, u wara li kkunsidrat I-ammont ta’ snin i
ghaddew minn meta l-affarijiet inxtraw, hija tal-fehma i
€10,000 huwa fil-fatt ammont esagerat u jidhrilha li arbitrio
boni viri l-appellant m’ghandux jigi ordnat jaghti lill-
appellata iktar minn €5,000 bhala ekwiparazzjoni, jigifieri
n-nofs minn kif deciz mill-ewwel Qorti.

Ghal dawn ir-ragunijiet din il-Qorti tiddeciedi dan I-appell
billi:

1- tilga’ I-ewwel eccezzjoni tal-konvenut u tvarja in parte
d-decizjoni fuq Il-ewwel talba tal-attrici fis-sens i
ghalkemm tippronunzja s-separazzjoni personali tal-
konjugi Said, tiddikjara li I-htija esklussiva hija atribwibbli
lill-attrici u mhux lill-konvenut;

2- tvarja in parte d-decizjoni fuq ir-raba’ talba fis-sens li
l-ammont li I-konvenut appellant ghandu jhallas lill-attrici
appellata bhala ekwiparazzjoni (ghall-fatt li huwa gie
assenjat il-hames vetturi u l-oggetti kollha li hemm fid-dar

filwaqt li hi tiehu biss il-vetturi Hyundai) huwa ta’ €5,000 u
mhux €10,000; tikkonferma li l-appellant ghandu d-dritt li
jibga’ jabita fid-dar konjugali sat-3 ta’ Ottubru 2013 izda
takkorda lill-partijiet il-possibilita™ li d-dar tinbiegh fuq is-
suq miftuh sa tali data bi ftehim bejniethom dwar il-prezz
percepit. F’kaz li dan ma jsehhx ghandha tinbiegh taht I-
awtorita® tal-Qorti. Fi kwalunkwe kaz tikkonferma Ii r-
rikavat ghandu jinqgasam fi kwoti indags bejn il-partijiet.

L-ispejjez tal-ewwel istanza jibgghu kif decizi mill-ewwel
Qorti, dawk relattivi ghat-tieni istanza jigu spartiti kwantu
ghal zewg terzi a kariku tal-attrici appellata u terz ghall-
konvenut appellant.

< Sentenza Finali >

Pagna 14 minn 14
Qrati tal-Gustizzja



